
Boðorðin um Guð

15. tími

Tilgangur: Að læra að fyrstu þrjú boðorðin sýna hvernig við getum
sýnt Guði og nafni hanns lotningu.
Við elskum Guð. Þess vegna sýnum við Guði líka lotningu. Við reynum að fara eftir

því sem boðorðin kenna okkur um Guð.

Hugmynd af kennslustund: Við lesum í Gamla testamentinu, 2. Mósebók, 32.

kafla.

https://biblian.is/biblian/onnur-mosebok-3-kafli/

https://biblian.is/biblian/onnur-mosebok-3-kafli/


Boðorðin um Guð

Fyrstu þrjú boðorðin sýna okkur hvernig við getum sýnt Guði og nafni hans
lotningu.
Guð vill ekki að við séum þrælar hlutanna.
Hann vill að við séum frjáls.
Hjáguðir gera menn ófrjálsa.
Oft eru hjáguðir það sem menn hafa skapað vegna þess að þeir óttast eitthvað.
Skoðaðu sögu Gyðingaþjóðarinnar og hugsaðu um frásögnina af gullkálfinum.
Þess vegna megum við ekki hafa aðra guði.
Guð einn skapaði okkur.
Hann einn gaf okkur eilíft líf.
Þess vegna trúum við líka á Guð einan.
Jesús kenndi okkur að Guð elskar okkur óendanlega mikið.
Við höfum þegið allt frá Guði.
Auðvitað elskum við líka Guð.
Við þökkum Guði fyrir allt sem við höfum fengið frá honum.
Þetta segir fyrsta boðorðið okkur. Það er svona:
Þú skalt ekki hafa aðra guði en mig!
Þú talar vel um þá sem þér þykir vænt um. Sumir tala ekki vel um Guð.
Eða þeir nota nafn Guðs þegar þeir eru leiðir eða þrjóskir.
Þá leggja þeir nafn Guðs við léttvæga hluti.
Sá sem veit hvað Guð er mikill og góður talar af lotningu um Guð.
Þetta segir annað boðorðið okkur. Það er svona:
Þú skalt ekki leggja nafn Drottins Guðs þíns við hégóma!
Guð gaf okkur jörðina til þess að við notuðum hana í okkar þágu.
Við megum rækta jörðina.
Við eigum að vinna í sex daga.
Sjöundi dagurinn er dagur Guðs.
Það er sunnudagurinn. Þá göngum við til kirkju.
Við vinnum heldur ekki á þeim degi.
Því Guð vill að við hvílum okkur.
Hann vill að við endurnærumst.
Ef við gerum ekki annað en vinna höfum við engan tíma fyrir það sem fagurt er.
Þá höfum við heldur engan tíma fyrir hvert annað og Guð.



Þetta segir þriðja boðorðið okkur:
Minnstu þess að halda hvíldardaginn heilagan!

Hvað segir fyrsta boðorðið okkur?
Þú skalt ekki hafa aðra guði en mig!
Hvað segir annað boðorðið okkur?
Þú skalt ekki leggja nafn Drottins Guðs þíns við hégóma!
Hvað segir þriðja boðorðið okkur?
Minnstu þess að halda hvíldardaginn heilagan!


